
Secretaría Xeral

Instrución  da  Comisión  Electoral  para  o  desenvolvemento  da  campaña  electoral  nas
eleccións á Reitoría da Universidade de Vigo 2026

Á vista da convocatoria de eleccións á Reitoría da Universidade de Vigo o 28 de xaneiro de
2026 e en relación co desenvolvemento da campaña electoral e conforme a nosa normativa,
procede ditar as seguintes instrucións: 

Primeira:  Segundo o calendario electoral,  a campaña  electoral comprenderá dende o
día 20 de abril ata o 4 de maio de 2026, ambos inclusive.

Durante este  período,  as  persoas  candidatas   poderán  celebrar   reunións,  actos  e
debates,  así  como  presentar os  seus  programas  e  facer  propaganda  nos  diversos
recintos  da  Universidade,  previa  comunicación  con  polo menos  24  horas  de
antelación, á persoa responsable da  Facultade,  Escola ou  Departamento ou, de ser o
caso, á Xerencia da Universidade.

Segunda. Non se poderá prohibir ningún acto, salvo que entrañe unha alteración grave
no normal desenvolvemento das  actividades académicas no centro no que aquel se vaia
desenvolver.  Contra  a decisión denegatoria que, en todo caso será suficientemente
motivada, poderá   presentarse reclamación ante a Comisión Electoral no prazo das
vinte e catro (24) horas seguintes á súa comunicación, a cal, asemade, resolverá no
prazo de vinte e catro (24) horas.

Terceira. Segundo  a  normativa,  a  universidade  porá a  disposición das  persoas
candidatas  os  medios  institucionais en condicións  de  igualdade,  facilitando  o acceso a
toda a información dispoñible que se solicite aos seus órganos e a provisión dos medios
razoablemente adecuados para o desenvolvemento da súa campaña electoral.

Conta de correo:  A universidade  poñerá a  disposición de cada unha das  candidaturas
unha conta de correo electrónico específica para o proceso electoral, coas indicacións que
proporcione a persoa candidata en canto á identificación da conta. 

Lista  de  distribución  de  correo  electrónico:  A  cada  candidatura daráselle  acceso
moderado ás  listas de distribución de correo electrónico.  Ante calquera situación de
conflito, poderá interpoñerse reclamación ante a Comisión  Electoral  que garantirá
unha resposta igualitaria a todas as candidaturas.

Local: Cada candidatura disporá dun local con dotación de medios materiais suficientes
para o desenvolvemento da campaña electoral. Na medida do posible, procurarase que os
locais reúnan características similares. A asignación de locais realizarase por sorteo pola
Comisión Electoral.

Vehículo oficial: Cada candidatura contará cun vehículo oficial con condutor para os
desprazamentos a outros campus da Universidade de  Vigo. A xestión do uso  de dito
vehículo realizarase a través da Xerencia. 

Financiamento: A campaña electoral contará co financiamento da Universidade, conforme
á partida orzamentaria disposta pola Xerencia para tal fin, ascendendo a cantidade
asignada a  cada  candidatura  a  8.000  euros.  A  contía  asignada  deberá  destinarse
exclusivamente á promoción e comunicación da candidatura e ao seu programa.

Cuarta. Finalmente, cabe lembrar que, segundo a Lei Orgánica 5/1985, de 19 de xullo,
do Réxime Electoral Xeral, considéranse gastos electorais (que serán xustificados na súa
totalidade mediante facturas, tramitándose a través da Xerencia),  a financiar  con cargo á
asignación  orzamentaria  establecida  pola  universidade  os  que  encaixen  nalgún  dos
seguintes conceptos: :

a) Propaganda e publicidade directa ou indirectamente dirixida a promover o voto ás
súas candidaturas, sexa cal fose a forma e o medio que se utilice.

b) Alugueiro de medios para a celebración de actos de campaña electoral.

c) Compensación económica a quen preste os seus servizos ás candidaturas.

d) Medios de transporte e gastos de desprazamento dos/das candidatos/as e do
persoal ao servizo de cada candidatura. 

e) Correspondencia e franqueo de  documentación.

Vigo, data da sinatura dixital

Presidencia da Comisión Electoral

